
ఆంధ్రసాహిత్యపరిషత్పత్త్రిక




సంపుటము 12









	క.	
అదిగావున నీయత్నము, పదరక మన మిపు డొనర్పఁ బ్రాప్తము లగు సం

పదయును శత్రుల గెలుచుట, విదితమనోవాంఛితములు విశ్వోన్నతియున్.

	గీ.	
కామమోహితునకుఁ గాంతాజనంబును, ధనవిహీనునకును గనకచయము

వ్యాధిమగ్నునకును వలనైనయౌషధం, బొసఁగుటయు నిజార్థయోజకములు.

	క.	
సంతుష్టులైన ధరణీ, కాంతులు సేవకులకోర్కెఁ గావింపుదు రా

నంతయు నింత యెఱుంగని, యంతఃకరణంబు నిత్తు రతిసులభగతిన్.

	వ.	
అని తామరససంభనశేముషీసముద్దాముం డగువామనాసురుండు పలికిన

నీతిప్రస్ఫీతం బగుసూక్తిజాతంబునకు బ్రీతహృదయులై దైతేయు లాతనిం

చోకొని నిజనివాసంబుకు మరల నేతెంచి కౌతుకాయత్తచిత్తులై చిత్తజు

పూములుకులుం బోని తమకులపాలికాసంభవ లగు సౌభాగ్యధన్యలం గన్య

కలం బెక్కండ్రఁ దెచ్చి యారక్కసులఱేనితనూజునకుం గానుకసేయుటయు

నానందకందళితహృదయారవిందుండై హిరణ్యకశిపు ప్రథమనందనుం డా

పృథులనితంబులం బరిణయంబై తరుణతరతరలసమీరకుమారతాండవితశిఖం

డకలతాతరుషండమండితోద్యానహృద్యపద్యాపరిసరంబులయందు మసృ

ణమసారమాణిక్యశకలమయకృతశైలకందరామందిరాంతరంబులయందును

నరవిందమకరందనిష్యందబిందుతుందిలపయఃప్రవాహమనోహరంబు లగు

కేలికుల్యాకులంబులయందును నిందుకాంతసందానితసోపానపరంపరావ్యా

నృతప్రాసాదవేదికలయందును మదనవేదవిద్యావ్యాఖ్యానవైఖరీమౌఖరీమ

హోపదేష్ట యై త్రివిష్టపవిమతులకు నభీష్టంబు లొసంగి ప్రసాదదృష్టిమధు

రంబుగ వారివారి యావాసంబులకుం బోవం బనిచె నంత నొక్కనాఁడు.

	చ.	
హరునిమనంబు తుత్తుమురు లైచన సేసినదంట మిక్కిలి

న్విరహులపాలిమంట నెఱవీరుఁడు మారుఁడు తియ్యవింట సు

స్థిర మగునిర్జరారిసుతుచిత్తము గెంటఁ బ్రసూనసాయకో

త్కరమున నంటనేసెఁ గడకంటికిఁ గోపపుఁబంట పాటిలన్.

	క.	
మరునిశరపుంఖములఁ గల, కరువలిచే దూలి యసురకంటకుహృదయాం

తర మతిభంగురగతిఁ ద, త్తరుణీకుచశైలసీమఁ దలఁదూర్చుకొనున్.

	సీ.	
హరిరూపదర్శనాయత్తంబు లగుకన్ను లతివలకుచములం దంటి నిలిచె

విష్ణుకీర్తనములు విని చొక్కువీనులు తరుణులగీతామృతముల నానెఁ

బురుపోత్తముని వేడ్కబొగడుచుండెడుజిహ్వ సమదాంగనాధరాస్వాద మెఱిఁగె

జలజాక్షపదభక్తి బులకించు నెమ్మేను ప్రమరలపరిరంభణములఁ బొదలె

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

